Aalisarnermut, Piniarnermut Nunalerinermullu Naalakkersuisoq
Medlem af Naalakkersuisut for Fiskeri, Fangst og Landbrug

Inatsisartuni ilaasortaq Isak Hammond
/MAANI

Apeqqummut nr. 2010 -210-mut akissut, sinerissap qanittuani aalisartut 8
miiterit sinnerlugit takissusilinnik angallataatilinnut oqilisaanissaq pillugu
iliuuseqarnissamut tunngasoq

Inatsisartut suleriaasiat § 36 immikkoortoq 1 naapertorlugu, aperisimavutit, sine-
rissap ganittuani aalisartut 8 miiterit sinnerlugit takissusilinnik angallataatilinnut
oqilisaassinissaq pillugu iliuuseqartogassanersoq? Apeqqut Aalisarnermut, Pi-
niarnermut Nunalerinermullu Naalakkersuisoqarfimmut akisassanngorlugu in-
nersuussutigineqarsimavoq.

Tulliuttut apeqqutigaatit:
”Sinerissap qanittuani aalisartut 8 miiterit sinnerlugit angissusilinnik angallataa-
tilinnut oqilisaassinissamik iliuuseqartogarniarpa?

Sinerissap qanittuani 8 miiterit sinnerlugit angissusilinnik angallataatilinnut ani-
ngaaserivimmut (Bank-imut) akilersuisunut oqilisaataasinnaasunik iliuuseqarto-
garniarpa?

Aalisarnikkut ajornartoornermi pigisanik nalilinnik annaasagannginnissaq siu-
nertaralugu Naalakkersuisut ganoq iliuuseqarniarpat?”’

Apeqqummut akissut:

Aallarniutitut erseqqissaatigerusuppara, nunatsinni sinerissap qanittuani aa-
lisarnerup aningaasatigut ingerlanera ilungersunartorujussuartut isigigakku, taa-
maattumillu aalisarnerni ataasiakkaani ineriartorneq malinnaaffigilluarakku.

Apeqqutinnut akissutitut ilisimatitsissutigisinnaavara, maannakkuugallartoq Naa-
lakkersuisut aalisartunut 8 miiterit sinnerlugit angallataatilinnut oqilisaassinis-
samik iliuuseqarnissamut siunnersuuteqarnissamut pilersaaruteqanngimmata.
Maannakkuugallartoq aamma pilersaaruteqartoqanngilaq aalisartunut taakku-
nunnga oqilisaanissamik, naak taakku aningaaserivinnut assigisaannullu akiitso-
qaraluartut. Inussiarnersumilli aningaaseriviit kaammattorsimavavut akiligassa-
nik utertilluni akiliinissamut atatillugu ukiup ingerlanerani isertitat nikerarsin-
naasarnerat eqqarsaatigeqqullugu.

Ilisimavara ukialernera nammineq aalisartut qaleralinnik sumiiffinni allani, na-
jukkamik avataanni aalisarnissamut periarfissaannut killiliisoq. Naak 2010-p sin-

nerani pisassiissutit killeqaraluartut, isumaqarpunga aalisartut namminneq aqut-
siveqarfimmi avataani allami aalisarnikkut isertitagarsinnaasut.

Taamaattumik maannakkorpiaq allatut aalisartunut tapersiinissamut pilersaarute-
gartoganngilaq. Taamaattorli aalisartut kaammattorusuppakka, taamaaliornissa-
mut periarfissaqarunik, ilinniagaqaqqginnissaminnut negeroorfigineqassagunik,

neqeroorut tigoqqullugu, taamaaliornikkut inuiaqatigiit suliassaasa tigunissaan-
nut piareersimanerussammata.

Inussiarnersumik inuulluaqqusillunga

Ane Hansen

